
੫੭ਵੀਂ ਕੂੰਜ




ਹੇ ਚਾਨਣ, ਮੇਰੇ ਚਾਨਣ, ਬ੍ਰਹਿਮੰਡ ਨੂੰ ਪ੍ਰਕਾਸ਼ਤ ਕਰਨ ਵਾਲੇ ਪ੍ਰਕਾਸ਼, ਨੈਣਾਂ ਨੂੰ ਚੁੰਮਣ ਵਾਲੇ ਚਾਨਣ, ਹਿਰਦੇ ਨੂੰ ਮਿਠਾ ਕਰਨ ਵਾਲੀਉ ਪ੍ਰਕਾਸ਼ ਕਿਰਨੋਂ, ਐ ਮੇਰੇ ਪਿਆਰੇ, ਪ੍ਰਕਾਸ਼ ਮੇਰੇ ਜੀਵਨ ਕੇਂਦਰ ਤੇ ਨਚ ਰਿਹਾ ਹੈ, ਪ੍ਰਕਾਸ਼ ਮੇਰੇ ਪ੍ਰੇਮ ਦੀ ਵੀਣਾ ਵਜਾ ਰਿਹਾ ਹੈ, ਪ੍ਰਕਾਸ਼ ਨਾਲ ਅਕਾਸ਼ ਵਿਚ ਜੀਵਨ ਰੌਂਆਂ ਜਾਗਦੀਆਂ ਹਨ। ਜਦ ਹਵਾ ਮਸਤੀ ਨਾਲ ਵਗਦੀ ਹੈ, ਤਾਂ ਸਾਰੀ ਧਰਤੀ ਹਸਦੀ ਹੈ, ਪ੍ਰਕਾਸ਼ ਦੇ ਸਾਗਰ ਵਿਚ ਤਿਤਲੀਆਂ ਖੰਭ ਖਿਲਾਰਦੀਆਂ ਹਨ, ਪ੍ਰਕਾਸ਼ ਦੀਆਂ ਲਹਿਰਾਂ ਦੇ ਸਿਖਰ ਉਤੇ ਸੰਦੂਤਾ ਦੀਆਂ ਵੇਲਾਂ ਝੂੰਮਦੀਆਂ ਹਨ, ਹੇ ਮੇਰੇ ਪਿਆਰੇ, ਪ੍ਰਕਾਸ਼ ਦੀਆਂ ਕਿਰਨਾਂ ਬਦਲਾਂ ਤੇ ਪੈ ਕੇ ਸੋਨਾ ਬਣ ਚਮਕ ਉਠਦੀਆਂ ਹਨ। ਹਜ਼ਾਰਾਂ ਮੋਤੀ ਮਣੀਆਂ ਨੂੰ ਅਕਾਸ਼ ਵਿਚ ਖਿੰਡਾਉਂਦੀਆਂ ਹਨ। ਐ ਮੇਰੇ ਪਿਆਰੇ, ਪੱਤੇ ਪੱਤੇ ਤੇ ਅਨੰਤ ਉਮੰਗਾਂ ਫੈਲ ਰਹੀਆਂ ਹਨ, ਦੇਵ-ਨਦੀ ਨੇ ਆਪਣੇ ਕੰਢਿਆਂ ਦੇ ਬੁਲਾਂ ਨੂੰ ਢੱਕ ਲਿਆ ਹੈ, ਅਨੰਦ ਦਾ ਸਿਰ ਉੱਚਾ ਕਰ ਕੇ ਆ ਰਿਹਾ ਹੈ।

		 ਇਸ ਸਫ਼ੇ ਵਿੱਚ ਆਖ਼ਰੀ ਸੋਧ 19 ਨਵੰਬਰ 2022 ਨੂੰ 11:57 ਵਜੇ ਹੋਈ।
	ਇਹ ਲਿਖਤ  ਕ੍ਰਿਏਟਿਵ ਕਾਮਨਜ਼ ਐਟਰੀਬਿਊਸ਼ਨ-ਸ਼ੇਅਰਅਲਾਈਕ ਲਸੰਸ ਤਹਿਤ ਉਪਲਬਧ ਹੈ;
ਹੋਰ ਸ਼ਰਤਾਂ ਲਾਗੂ ਹੋ ਸਕਦੀਆਂ ਹਨ।

